
ᐊᑐᐊᒐᖅ ᑐᑭᒧᐊᖅᑕᖓ: 

ᓄᓇᕗᒻᒧᑦ ᐊᖏᕈᑦ  

• ᒪᓕᑦᑐᒍ ᐃᓚᖓ 14.3.1 ᓄᓇᕗᒻᒧᑦ ᐊᖏᕈᑦ, ᑲᒥᓴᓇ ᑐᓂᓚᐅᖅᑕᖏᑦ ᐃᓪᓗᖃᒃᕖᑦ ᓄᓇᐃᑦ 
ᓄᓇᓕᒻᒧᑦ ᓄᓇᐃᑦ ᐃᓗᐊᓂ ᐱᕈᖅᐸᓪᓕᐊᕕᐅᔪᒥᑦ ᓄᓇᓕᒻᒥ ᓄᓇᓕᐸᐅᔭᖓᑦ ᐃᖃᓗᐃᑦ.  

ᓄᓇᓕᐸᐅᔭᐃᑦ, ᑕᐅᓐᔅ ᐊᒻᒪ ᕕᓕᖦ ᐱᖁᔭᖅ 1988, ᐅᖃᓕᒫᒐᓕᐊᖑᓯᒪᓂᖓ C-8  

• ᓄᓇᓕᐸᐅᔭᐃᑦ, ᑕᐅᓐᔅ ᐊᒻᒪ ᕕᓕᖦ ᐱᖁᔭᖅ ᒪᓕᒐᐅᔪᖅ ᐊᐅᓚᑦᑎᔪᖅ ᐊᖏᓂᖓ ᐱᒧᓐᓴᐅᑏᑦ, 
ᐱᓕᕆᐊᖑᒋᐊᓖᑦ, ᑎᒥᐅᕐ ᐃᓗᐊᓂ ᑲᑐᔾᔨᖃᑎᒌᑦ ᐊᒻᒪ ᓴᓇᓯᒪᓂᖏᑦ ᓄᓇᓖᑦ ᓄᓇᕗᒻᒥ. 
ᐊᒥᓱᒐᓚᐃᑦ ᐊᑐᐊᒐᐃᑦ ᐃᓱᒪᒋᔭᐅᓯᒪᔪᑦ ᖃᓄᐃᓕᖓᓂᖏᓐᓄᑦ ᑐᔅᓯᕌᖑᔪᖅ ᓄᓇᐃᑦ 
ᐊᐅᓚᑕᐅᓂᖏᓐᓄᑦ ᒪᓕᒐᕋᓛᖅ ᐊᒻᒪ ᑕᕝᕗᖓᑦᑕᐅᑎᒋ ᐊᑦᑐᐊᓂᖃᖅᑐᑎ ᐃᓚᖏᓐᓄᑦ 
ᑐᔅᓯᕌᓄᑦ ᐊᓯᔾᔨᖅᑐᓂ, ᐱᖃᓯᐅᑎᓪᓗᑎ ᓄᑖᖅ ᑐᔅᓯᕌᖑᕋᑖᖅᑐᖅ ᐊᒧᔭᐅᓂᒃᑯᑦ ᓂᕈᐊᕐᓂᖅ 
ᐊᑐᖅᑕᐅᒋᐊᓖᑦ.  

ᓄᓇᕗᑦ ᒐᕙᒪᒃᑯᑦ ᓄᓇᓕᒻᒧᑦ ᓄᓇᐃᑦ ᐊᐅᓚᑕᐅᓂᖏᓐᓄᓄᑦ ᐊᑐᐊᒐᖅ 

• ᓄᓇᕗᑦ ᒐᕙᒪᒃᑯᑦ ᓴᖅᑭᑎᑦᑎᓚᐅᖅᑐᑦ ᓄᓇᓕᒻᒧᑦ ᓄᓇᐃᑦ ᐊᐅᓚᑕᐅᓂᖏᓐᓄᓄᑦ ᐊᑐᐊᒐᖅ 
ᓇᓗᓇᐃᖅᑕᐅᑎᐊᕐᓗᓂ ᑖᒃᑯᐊ ᐱᒋᔭᐅᒍᓐᓃᖅᑐᑦ ᓄᓇᓕᒻᒧᑦ ᓄᓇᐃᑦ ᖃᓄᐃᓕᓂᖃᕐᓗᓂ 
ᓈᒻᒪᑦᑐᒥᑦ ᐊᒻᒪ ᐃᓄᓐᓄᑦ ᐱᔪᒪᓂᕆᔭᐅᔪᓂᑦ, ᐊᓯᖏᓐᓂᑦᑕᐅᖅ ᐱᓕᕆᐊᕆᒋᐊᖃᖅᑕᖏᓐᓂ. 

• ᐊᑐᐊᒐᖅ ᐃᓗᓕᖃᖅᑐᖅ ᐃᓚᒍᑕᖏᑦ ᐊᑦᑐᐊᓂᓖᑦ ᐅᑯᓄᖓ: 

 ᓄᓇᒧᑦ ᑐᔅᓯᕋᐅᑎᓕᐅᕈᑦ ᐊᖏᖅᑕᐅᓂᖓᓄᑦ ᐱᕙᓪᓕᐊᓂᖓ; 

 ᐱᑕᖃᕆᐊᖃᖅᑎᑕᐅᔪᑦ ᓴᖅᑭᔮᖅᑎᑦᑎᓂᕐᒧᑦ ᓄᓇᐃᑦ ᐱᒋᔭᐅᒍᓐᓃᕐᓂᖏᓐᓄᑦ; 

 ᐊᑯᓂᐅᓂᖏᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ ᓄᓇᐃᑦ ᐱᒋᔭᐅᒍᓐᓃᕐᓂᖏᑦ; 

 ᐊᑭᖓ ᐋᖅᑭᑦᑕᐅᓂᖓ ᓄᓇᓕᒻᒧᑦ ᓄᓇᐃᑦ; 

 ᓇᔪᖅᑕᐅᖏᑦᑐᒥᑦ ᐊᑭᖏᑦ ᓴᖅᑭᖅᑐᑦ; 

 ᓄᓇᒥᑦ ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᐃᑦ; 

 ᓇᒻᒥᓂᖃᖅᑐᓄᑦ ᐱᕙᓪᓕᐊᑎᑦᑎᓂᕐᒧᑦ ᓄᓇᓕᒻᒧᑦ ᓄᓇᐃᑦ; ᐊᒻᒪ 

 ᐅᔭᖅᑭᐊᕐᕕᒃ ᐊᒻᒪ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐊᐅᓚᑦᑎᓂᕐᒧᑦ. 

 

ᐃᑲᔫᑏᑦ/ᖃᓄᐃᓐᓂᖏᑦ  
 
ᓇᐃᓈᕐᓗᒍ, ᐊᑕᖏᖅᑐᒋᑦ ᐃᑲᔫᓯᐊᑦ ᓄᓇᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᕋᓛᖅ ᓈᓴᐅᑎᖓ 897 
ᐱᖃᓯᐅᔾᔨᔪ: 

• ᒪᓕᒐᕋᓛᖅ ᐊᑐᖅᑐᒧᑦ ᐊᑐᒡᒐᓇᖏᑦᑐᖅ ᐊᒻᒪ ᐱᒡᒐᓇᖏᑎᑦᑎᔪᖅ ᓄᓇᐃᑦ ᐊᐅᓚᑕᐅᓂᖏᓐᓄᑦ, 
ᐱᑕᖃᖅᑎᑎᒃᑲᓂᖅᑐᓂ ᓇᓗᓇᐃᔭᖅᓯᒪᔪᓂᑦ ᓄᓇᓂ ᓂᐅᕕᓂᕐᒧᑦ, ᓄᓇᐃᑦ ᐱᒋᔭᐅᒍᓐᓃᕐᓂᖏᑦ, 
ᐱᕙᓪᓕᐊᑎᑕᐅᓂᖏᑦ ᓄᓇᓕᒻᒧᑦ ᓄᓇᐃᑦ ᐊᒻᒪ ᐊᑐᖅᑐᐊᓂᕐᒧᑦ ᐊᖏᕈᑏᑦ.  



• ᒪᓕᒐᕋᓛᖅ ᐃᓚᓯᔪᖅ ᐃᓚᒍᑕᖏᓐᓂ ᐊᒻᒪ ᐊᑯᓂᐅᓂᖏᑦ ᒪᓕᓐᓂᖃᖅᑐᑦ ᒪᓕᑦᑕᐅᔭᕆᐊᓕᓐᓂᑦ 
ᒪᓕᒐᕐᓂ ᓴᓇᓯᒪᔪᓂᑦ ᐊᒻᒪ ᑕᑯᔅᓴᐅᑎᑦᑎᓂᐊᕐᓂᖅᓴᐅᓪᓗᓂ ᒫᓐᓇᐅᔪᒥᑦ ᐊᐅᓚᑦᑎᓂᕐᒧᑦ 
ᐊᑐᖅᑕᐅᔭᕆᐊᓖᑦ ᓂᐅᕕᓂᕐᒧᑦ ᐊᒻᒪ ᐱᒋᔭᐅᒍᓐᓃᕐᓂᖏᑦ ᓄᓇᐃᑦ.  

• ᒪᓕᒐᕋᓛᖅ ᐱᔪᓐᓇᑎᑦᑎᔪᖅ ᓄᓇᓕᐸᐅᔭᒃᑯᓐᓂᑦ ᐊᑕᖏᖅᑐᒋᑦ ᐱᔭᐅᒃᑲᓂᕐᓗᑎ 
ᐱᕙᓪᓕᐊᑎᑦᑎᓂᕐᒧᑦ ᐊᑭᖏᑦ, ᐊᖏᓛᓂᑦ ᐅᑎᖅᑎᑦᑎᔪᑦ ᓄᓇᒥᑦ ᐱᕙᓪᓕᐊᑎᑦᑎᓂᕐᒧᑦ ᐊᒻᒪ 
ᒪᓕᒐᖃᖅᑎᑦᑐᒍ ᓇᒻᒥᓂᖃᖅᑐᑦ ᐱᕙᓪᓕᐊᑎᑦᑎᓂᕐᒧᑦ ᓄᓇᓕᒻᒧᑦ ᓄᓇᐃᑦ.  

 
ᐅᑯᐊ ᐱᑕᖃᖅᑎᑦᑎᔪᑦ ᓇᐃᑦᑐᒥᑦ ᖃᐅᔨᓴᓂᕐᒥᑦ ᐊᖏᒧᓂᑦ ᐊᓯᔾᔨᖅᑐᓂᑦ ᐊᒻᒪ 
ᖃᓄᐃᓐᓂᕆᔪᓐᓇᑐᐃᓐᓇᕆᐊᖃᖅᑕᖏᑦ ᐅᕙᓐᖓᑦ ᓄᓇᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᕋᓛᖅ ᓈᓴᐅᑎᖓ 
897:  
 
A. ᓅᖅᑕᐅᓂᖓ 99 ᐊᕐᕌᒍᓄᑦ ᐊᑐᖅᑐᐊᕈᑦ (ᐃᓚᖓ 37) 

ᐃᖅᑲᓇᐃᔭᖅᑏᑦ ᑐᔅᓯᕋᓚᐅᖅᑐᑦ ᐊᑯᓂᐅᓂᖏᑦ ᐊᑐᖅᑐᐊᕈᑎᓕᒫᑦ, ᐱᖃᓯᐅᑎᓐᓇᑎ 
ᐊᑐᖅᑐᐊᕈᑎᐅᑲᐃᓐᓇᖅᑐᑦ, ᐅᓇᐅᒐᔪᒋᐊᓕᒃ 99 ᐊᕐᕌᒍᐃᑦ. ᐊᑐᖅᑐᐊᕈᑎᐅᓚᐅᖅᑐᖅ 
ᐊᑯᓂᐅᓂᖃᖅᑐᑦ 30 ᐊᕐᕌᒍᐃᑦ ᒪᑭᒪᑎᑕᔅᓴᐅᓱᒋᔭᐅᓚᐅᖏᑦᑐᖅ, ᓄᑕᐅᓐᖑᖅᑎᑦᑎᖃᑦᑕᕐᓂᖅ 
ᐱᒋᐊᖅᑎᑕᐅᔪᑦ ᐊᑐᖅᑐᐊᕈᒻᒧᑦ ᐊᑯᓂᐅᓂᖓ ᐃᓱᓕᕝᕕᖓ ᐅᕝᕙᓘᓐᓃᑦ ᐃᓪᓗᓄᑦ ᐊᑭᓖᓂᕐᒧᑦ 
ᐱᑕᖃᕆᐊᖃᖅᑎᑕᐅᔪᑦ ᓴᖅᑭᑎᑦᑎᓚᐅᖅᑐᑦ ᐱᔭᐅᔪᒪᖏᑦᑐᓂᑦ ᐊᐅᓚᑦᑎᓂᕐᒧᑦ ᐊᔅᓱᕈᕈᑕᐅᔪᓂᑦ. 
ᑕᐃᒪᐃᓐᓂᖓᓄᑦ, ᓅᖅᑕᐅᓂᖓ 99 ᐊᕐᕌᒍᓄᑦ ᐊᑐᖅᑐᐊᕈᑦ ᐊᖏᔪᒥᑦ ᐊᑦᑎᓪᓕᒋᐊᖅᑎᑦᑎᓂᐊᖅᑐᖅ 
ᓄᓇᐃᑦ ᐊᐅᓚᑕᐅᓂᖏᓐᓄᑦ ᐊᔅᓱᕈᕈᑕᐅᔪᓄᑦ ᐊᑯᓂᐅᔪᒧᑦ. 

 

B. ᐊᑭᖓ ᐋᖅᑭᑦᑕᐅᓂᖏᑦ ᓄᓇᓄᑦ (ᐃᓚᖏᑦ 51-54) 

ᑖᒃᑯᐊ ᐃᓚᖏᑦ ᐋᖅᑭᒋᐊᖅᑕᐅᓯᒪᔪᑦ ᐃᓚᓯᓗᑎ ᐃᓚᖑᑕᖏᓐᓂ ᓄᓇᓕᐸᐅᔭᒃᑯᓐᓂᑦ 
ᐱᔪᓐᓇᐅᑎᖃᖅᑎᑦᑎᔪᑦ ᐊᑭᖏᑦ ᐋᖅᑭᓪᓗᒋᑦ ᓄᓇᓕᒫᓄᑦ ᒪᓕᓪᓗᑎ ᓂᐅᕐᕈᑎᖃᓂᕐᒧᑦ 
ᑮᓇᐅᔭᑐᕐᓂᖏᑦ, ᐊᒻᒪᓗᑦᑕᐅᖅ ᓇᓖᕌᕋᔅᓴᖅ ᐊᑦᑎᓪᓕᒋᐊᕐᓗᒍ ᐊᑭᖓ ᑐᖔᓃᓪᓗᓂ 
ᓂᐅᕐᕈᑎᖃᓂᕐᒧᑦ ᑮᓇᐅᔭᑐᕐᓂᖏᑦ ᑕᐃᒪᐃᒋᐊᖃᖅᑐᒋᔭᐅᒍᓂ ᐊᒻᒪ ᐊᑖᓂ ᐊᔾᔨᐅᖏᑦᑐᒥᑦ 
ᖃᓄᐃᓕᖓᓂᐅᔪᓂᑦ. ᑲᑎᒪᔩᑦ ᐃᓱᒪᖅᓱᖅᑐᑎ, ᓄᓇᓕᐸᐅᔭᒃᑯᑦ ᐊᑐᕈᓐᓇᖅᑐᑦ ᐱᕙᓪᓕᐊᑎᑦᑎᓂᕐᒧᑦ 
ᐊᑭᖏᑦ, ᑭᖑᕐᕕᖅᑕᐅᓂᖏᓐᓄᑦ ᐊᑭᖏᑦ, ᖃᐅᔨᓴᖅᑕᐅᓯᒪᔪᑦ ᑮᓇᐅᔭᑐᕐᓂᖓ ᐅᕝᕙᓘᓐᓃᑦ 
ᐊᓯᖏᑦ ᐊᑐᖅᑕᐅᔪᑦ ᑖᒃᑯᐊ ᐱᑐᖃᐃᑦ ᐊᒻᒪ ᓄᑖᑦ ᐃᓚᖏᑦ ᓄᓇᐃᑦ ᑐᓐᖓᓂᖃᕈᓐᓇᓂᐊᕐᖓᑕ 
ᓂᐅᕐᕈᑎᖃᓂᕐᒧᑦ ᑮᓇᐅᔭᑐᕐᓂᖏᓐᓄᑦ. ᒪᓕᓐᓂᖃᖅᑐᓕᒫᑦ ᐃᓚᖏᑦ ᕿᒥᕐᕈᔭᐅᓚᐅᖅᑐᑦ 
ᓇᓗᓇᐃᖅᐅᓗᑎ ᐊᔾᔨᒌᓐᓂᖃᕐᓂᖏᓐᓄᑦ ᐊᑐᖅᑕᐅᓂᖏᑦ.  

ᐅᖃᖃᑎᒋᓪᓗᒋᑦ ᓄᓇᓕᓐᓂᑦ ᒐᕙᒪᒃᑯᓂᓪᓗ ᐱᔨᑦᑎᕋᖅᑎᒃᑯᑦ, ᓇᓗᓇᐃᖅᑕᐅᓚᐅᖅᑐᖅ ᑖᒃᑯᐊ 
ᓄᓇᓕᐸᐅᔭᒃᑯᑦ ᐱᔪᓐᓇᖅᑎᑕᐅᔭᕆᐊᓖᑦ ᑮᓇᐅᔭᓕᐅᕐᓗᑎ ᓄᓇᒥᑦ ᐱᕙᓪᓕᐊᑎᑦᑎᓂᕐᒧᑦ ᐊᑎᖓ 
ᓄᓇᓕᒻᒧᑦ ᓄᓇᐃᑦ ᑐᓂᔭᐅᓯᒪᔪᑦ ᓄᓇᓕᐸᐅᔭᒃᑯᓐᓄᑦ ᐊᑖᓂ ᓄᓇᕗᒻᒧᑦ ᐊᖏᕈᑦ.  

 

C. ᓇᒻᒥᓂᖃᓂᕐᒧᑦ ᐊᑐᖅᑐᐊᕈᑏᑦ (ᐃᓚᖓ 67)  
ᐃᖅᑲᓇᐃᔭᖅᑏᑦ ᐃᓱᒫᓘᑎᖃᑐᑦ ᐊᖏᓂᖓᓄᑦ ᐱᕕᔅᓴᐅᔪᒥᑦ ᐱᑕᖃᖅᑎᑕᐅᒐᔭᖅᑐᑦ 
ᐊᑐᖅᑐᐊᖅᑐᒧᑦ ᓴᓇᒃᑲᓂᕐᓗᓂ ᐅᕝᕙᓘᓐᓃᑦ ᓴᓇᓗᒍ ᕿᒪᑦᑕᐅᓯᒪᔪᖅ ᐅᕝᕙᓘᓐᓃᑦ ᓱᕋᔅᓯᒪᔪᑦ 
ᐱᖁᑏᑦ ᐊᑖᓂ 36 ᑕᖅᑮᑦ ᐊᑯᓂᐅᓂᖓ. ᐃᖅᑲᓇᐃᔭᖅᑏᑦ ᐃᓱᒪᒋᔭᖓᓂ ᑖᒃᑯᐊ ᓄᓇᓕᐸᐅᔭᒃᑯᑦ 



ᐊᔭᐅᖅᓯᒋᐊᕈᓐᓇᕆᐊᓖᑦ ᐊᑐᖅᑐᐊᖅᑐᒥᑦ ᐱᒋᐊᕐᓂᖃᕐᓗᓂ 24 ᑕᖅᑮᑦ. ᓇᒻᒥᓂᖃᓂᕐᒧᑦ 
ᐊᑐᖅᑐᐊᕈᑦ ᐃᓚᖓ ᒫᓐᓇᐅᔪᒥᑦ ᐱᔪᓐᓇᑎᑦᑎᔪᑦ ᑲᑎᒪᔨᓂᑦ ᓄᖅᑲᑎᑦᑎᓗᑎ ᐊᑐᖅᑐᐊᕈᒻᒥᑦ 
ᐱᐅᓯᑎᒋᐊᕈᑏᑦ ᓄᓇ ᓱᕌᔭᖅᑕᐅᒍᑎ, ᐊᖏᔪᒥᑦ ᓱᕋᑦᑐᑎ ᐅᕝᕙᓘᓐᓃᑦ ᓱᕋᑦᑐᑎᑦ ᐊᒻᒪ 
ᐊᑐᖅᑐᐊᖅᑐᖅ ᓴᓇᒋᐊᕐᓇᓂ, ᓴᓇᒃᑲᓂᕐᓇᓂ ᐅᕝᕙᓘᓐᓃᑦ ᑭᖑᕝᕖᓇᓂ ᐱᐅᓯᑎᒋᐊᕈᑎᓂᑦ ᐃᓗᐊᓂ 
24 ᑕᖅᑭᓂᑦ ᐅᓪᓗᖓᓂ ᕿᒪᑦᑕᐅᓂᖓᓄᑦ, ᓱᕋᓐᓂᖓᓄᑦ, ᓱᕌᔭᖅᑕᐅᓂᖓᓄᑦ ᐅᕝᕙᓘᓐᓃᑦ 
ᓴᓇᔭᐅᓂᖓᓄᑦ.  

 

D. ᐅᖓᕐᕙᕆᐊᖅᑕᐅᔪᑦ ᐅᕝᕙᓘᓐᓃᑦ ᓄᑕᐅᓐᖑᖅᑕᐅᔪᑦ ᐊᑐᖅᑐᐊᕈᑏᑦ (ᐃᓚᖓ 78)  

ᐃᖅᑲᓇᐃᔭᖅᑏᑦ ᐃᓚᓯᓚᐅᖅᑐᑦ ᐃᓚᒍᑕᖏᓐᓄᑦ ᐅᖓᕐᕙᕆᐊᖅᑕᐅᔪᑦ ᐅᕝᕙᓘᓐᓃᑦ 
ᓄᑕᐅᓐᖑᖅᑕᐅᔪᑦ ᐊᑐᖅᑐᐊᕈᑏᑦ ᓇᓗᓇᐃᕐᓗᒋᒋᑦ ᖃᓄᐃᓕᖓᓂᖓ ᓄᓇᓕᐸᐅᔭᒃᑯᑦ 
ᐊᑐᕆᐊᖃᖅᑕᖓ ᐃᓱᒪᒋᔭᖃᓂᕐᒧᑦ ᐅᖓᕐᕙᕆᐊᕈᑕᐅᔪᑦ ᐅᑯᓄᖓ/ᓄᑕᐅᓐᖑᖅᑕᐅᔪᑦ ᒫᓐᓇᐅᔪᒥᑦ 
ᐊᑐᖅᑐᐊᕈᑏᑦ. ᐅᖃᐅᓯᖅ ᐋᖅᑭᒋᐊᖅᑕᐅᓯᒪᔪᖅ ᑕᕝᕙᓂ ᐃᓚᖓ ᑕᑯᔅᓴᐅᑎᑦᑎᓗᓂ ᓅᑦᑕᐅᓂᖓ 
99-ᐊᕐᕌᒍᓄᑦ ᐊᑐᖅᑐᐊᕈᑦ.  

 

E. ᐊᐅᓪᓛᖅᑕᐅᔪᑦ ᐊᑐᖅᑐᐊᕈᑏᑦ/ᐃᓪᓗᓄᑦ ᐊᑭᓕᕆᐊᓖᑦ ᐊᖏᕐᓂᖅ (81-85) 

ᐃᖅᑲᓇᐃᔭᖅᑏᑦ ᐋᖅᑭᒋᐊᖅᓯᓯᒪᔪᑦ ᐃᓚᒍᑕᖏᓐᓂ ᑖᔅᓱᒧᖓ ᐃᓚᖓ ᐱᔪᓐᓇᖅᑎᑕᐅᓗᓂ 
ᐊᐅᓪᓛᕐᓂᖅ ᒫᓐᓇᐅᔪᒥᑦ ᐊᑐᖅᑐᐊᕈᑎᐅᒐᔪᑦᑐᑦ ᐃᓱᒪᖅᓲᑕᐅᓪᓗᓂ ᑲᑎᒪᔨᓄᑦ ᐊᑐᖅᑐᐊᕈᑎᐅᒐᔪᑦᑐᑦ 
ᓈᒻᒪᓛᖑᐃᓐᓇᖅᑐᓂ ᑐᑭᖃᖅᑐᖅ ᐊᑐᖅᑐᐊᕐᓗᒍ ᓄᓇ. ᐃᓚᒍᑕ 82 ᓴᖅᑭᑎᑦᑎᔪᖅ 
ᖃᓄᐃᓐᓂᕆᒋᐊᓕᖏᑦ ᓄᓇᓕᐸᐅᔭᒃᑯᑦ ᐊᖏᕈᓐᓇᖅᑐᑦ ᐊᐅᓪᓛᖅᑕᐅᓂᖓ ᐊᑐᖅᑐᐊᕈᑦ. ᑖᓐᓇ 
ᐋᖅᑭᒋᐊᖅᑕᐅᓚᐅᖅᑐᖅ ᓇᓗᓇᐃᕐᓗᒍ ᑭᓱᑦ ᐊᖏᔪᒥᑦ ᐱᔭᕇᖅᓯᖃᑦᑕᖅᑲᑦ ᐊᖏᕋᖃᕐᕕᓄᑦ ᐊᒻᒪ 
ᐊᓯᖏᑦ ᐱᕙᓪᓕᐊᑎᑦᑎᓂᐅᔪᑦ.  

ᐃᖅᑲᓇᐃᔭᖅᑏᑦ ᓇᓗᓇᐃᖅᓯᓯᒪᔪᑦ ᐅᖃᐅᓯᖅ ᐊᑐᖅᑕᐅᔪᖅ ᑐᓐᖓᓂᖃᖅᑐᖅ ᒫᓐᓇᐅᔪᒥᑦ 
ᐊᑐᖅᑕᐅᕙᑦᑐᓂᑦ ᓇᓗᓇᐃᖅᓯᓂᕐᒧᑦ ᓈᒻᒪᑦᑐᒥ ᐱᔭᕇᖅᑕᐅᓂᖓᓄᑦ. ᑭᓯᐊᓂᓕ, ᐅᖃᐅᓯᖅ 
ᐊᓯᔾᔨᖅᑕᐅᓯᒪᔪᖅ ᓇᓗᓇᐃᖅᓯᒪᑦᑎᐊᓂᖅᓴᐅᓗᓂ ᐱᔾᔪᑎᖃᖅᑐᓂ ᑭᓱᑦ ᐊᖏᔪᑦ 
ᐱᔭᕇᖅᑕᐅᓂᖏᓐᓄᑦ. ᐃᓚᒋᐊᕐᓗᒍ, ᐱᔾᔪᑎᒋᓪᓗᒍ ᐊᔾᔨᒌᖏᑎᑦᑎᓂᐅᔪᖅ ᐊᑐᖅᑐᓂᑦ, 
ᐊᖏᕋᖃᖅᕕᐅᔪᓂᑦ ᐱᕙᓪᓕᐊᑎᑕᐅᓂᕐᒧᑦ ᐊᖏᓂᖅᓴᐅᒐᔪᑦᑐᑦ ᐊᒻᒪ ᐱᖃᓯᐅᔾᔨᓪᓗᑎ ᓇᔪᖅᑕᐅᔪᒥᑦ 
ᐃᖅᑲᓇᐃᔭᕐᓂᖅᓴᐅᔪᓂᑦ ᐊᒻᒪ ᐃᓄᓐᓄᑦ ᐃᓪᓘᒐᔪᑦᑐᑦ ᐱᔭᕇᖅᑕᐅᓴᖃᐃᓐᓂᖓ ᐱᔪᒥᓇᕐᓂᖅᓴᐅᓪᓗᓂ 
ᐱᔭᕇᖅᑕᐅᓂᖓᓄᑦ ᐊᐅᓪᓛᖅᑎᑕᐅᓚᐅᖅᑎᓐᓇᒍ.  

 

F. ᐊᒧᔭᐅᓂᒃᑯᑦ ᓂᕈᐊᕐᓂᖅ ᑐᑭᖏᑦ ᐊᒻᒪ ᐊᑐᖅᑕᐅᔭᕆᐊᓖᑦ (ᐱᖃᓯᐅᑎᓯᒪᔪᖅ E) 

ᓄᓇᓕᐸᐅᔭᒃᑯᑦ ᐊᑐᖅᑎᑦᑎᓂᐊᖅᓯᒪᔪᑦ ᖃᓄᐃᓕᓯᒋᐊᓂᕐᒧᑦ ᐃᓄᓐᓄᑦ ᐊᒧᔭᐅᓂᒃᑯᑦ ᓂᕈᐊᕐᓂᒃᑯᑦ 
ᐊᑐᖅᑕᐅᔭᕆᐊᓖᑦ ᐱᕕᔅᓴᖃᑦᑎᐊᓂᖅᓴᐅᖁᓪᓗᒋᑦ ᐃᓄᓄᑦ. ᓄᓇᓕᐸᐅᔭᒃᑯᑦ 
ᑭᓪᓕᖃᖅᑎᑦᑎᔪᒪᓂᐊᕐᒥᔪᑦ ᐱᓇᓱᐊᕈᓐᓇᖅᑐᓂᑦ ᑐᔅᓯᕋᐅᑎᓕᐅᖅᑐᑦ ᑕᐃᒃᑯᓄᖓ 2 ᐊᕐᕌᒍᐃᑦ+ 
ᓄᓇᓕᒻᒥᐅᑕᐃᑦ ᐊᑕᖏᖅᑐᒋᑦ ᖃᓄᐃᑦᑐᒡᒍᑕᐅᓂᖏᑦ ᐊᑐᖅᑕᐅᑎᑦᑕᐃᓕᒪᓪᓗᒍ ᐊᑦᑕᓇᖅᑐᓂ 
ᓄᓇᓄᑦ ᐊᑐᖅᑕᐅᔪᓂᑦ. 

 



ᑐᔅᓯᕋᐅᑎᓕᐅᖅᑐᖅ ᖃᓄᐃᑐᒡᒍᑕᐅᓂᖏᑦ ᐱᒡᒐᓇᖏᓂᖅᓴᐅᓕᖅᑎᑕᐅᓯᒪᔪᖅ 2 
ᖃᓄᐃᑦᑐᒡᒍᑕᐅᓂᖏᑦ: 

• ᖃᓄᐃᑦᑐᒡᒍᑕᐅᓂᖓ ᓈᓴᐅᑎᖓ 1 – ᐃᓄᐃᑦ, ᐱᓇᓱᐊᕈᓐᓇᖅᑐᖅ ᑐᔅᓯᕋᐅᑎᓕᐅᖅᑐᖅ 
ᐊᑎᖃᖃᑕᐅᔪᖅ ᓄᓇᕗᒻᒥ ᐃᓄᐃᑦ ᐊᑎᓕᐅᖅᓯᒪᔪᑦ ᑎᑎᕋᖅᓯᒪᔪᓂᑦ, ᐊᒻᒪ 
ᐃᖃᓗᒻᒥᐅᑕᐅᓯᒪᓪᓗᓂ 2 ᐊᕐᕌᒎᓐᓂᒃ. 

• ᖃᓄᐃᑦᑐᒡᒍᑕᐅᓂᖓ ᓈᓴᐅᑎᖓ 2 – ᐊᓯᓕᒫᖏᑦ ᐱᓇᓱᐊᕈᓐᓇᖅᑎᑕᐅᔪᑦ 
ᑐᔅᓯᕋᐅᑎᓕᐅᖅᑐᑦ ᐃᖃᓗᒻᒥᐅᑕᓯᒪᔪᑦ 2 ᐊᕐᕌᒎᓐᓂᒃ.  

ᐊᑐᖅᑕᐅᔭᕆᐊᓖᑦ ᐋᖅᑭᒋᐊᖅᑕᐅᓯᒪᔪᑦ ᓴᖅᑭᑎᑦᑎᓗᑎ ᒪᕐᕉᓕᖅᑲᖓᔪᓂ ᐱᓕᕆᐊᖑᓕᕐᓂᖏᑦ 
ᐊᒧᔭᐅᓂᒃᑯᑦ ᓂᕈᐊᓂᕐᒧᑦ ᐊᑐᖅᑕᐅᓗᓂ ᖃᓄᐃᓕᓯᒋᐊᓂᕐᒧᑦ ᐊᑐᐊᒐᐃᑦ ᐱᑕᖃᖅᑎᑦᑎᓗᓂ 
ᐱᓇᓱᐊᖅᑎᓪᓗᒋᑦ ᐃᓄᐃᑦ ᑐᔅᓯᕋᐅᑎᓕᐅᖅᑐᑦ: 

• ᐱᓕᕆᐊᖑᓕᕐᓂᖓ 1 ᐊᒧᔭᐅᓂᒃᑯᑦ ᓂᕈᐊᕐᓂᖅ – ᐆᒧᖓ ᖃᓄᐃᑦᑐᒡᒍᑕᐅᓂᖏᑦ 
ᓈᓴᐅᑎᖓ 1 ᑐᔅᓯᕋᐅᑎᓕᐅᖅᑐᑐᐊᓄᑦ. ᑖᓐᓇ ᖃᓄᐃᑦᑐᒡᒍᑕᐅᓂᖓ ᓈᓴᐅᑎᖃᖅᑐᑦ 
ᓄᓇᓄᑦ ᐊᒧᔭᐅᔪᓄᑦ ᓇᓗᓇᐃᖅᑕᐅᔪᑦ ᐳᓴᓐᑎᐅᓪᓗᓂ ᑲᑎᑦᑐᒋᑦ (ᓲᕐᓗ 30% ᐅᑯᓇᓂ 30 
ᓄᓇᐃᑦ = 9 ᓄᓇᐃᑦ).  

• ᐱᓕᕆᐊᖑᓕᕐᓂᖓ 2 ᐊᒧᔭᐅᓂᒃᑯᑦ ᓂᕈᐊᕐᓂᖅ: 

o ᐊᒥᐊᒃᑯᖏᑦ ᓄᓇᐃᑦ ᐊᑐᐃᓐᓇᐅᔪᑦ ᑭᖑᓂᐊᒍᑦ ᐱᓕᕆᐊᖑᓕᕐᓂᖓ 1 
ᐃᓚᒋᒐᔭᖅᑕᖓ ᐱᓕᕆᐊᖑᓕᕐᓂᖓ 2 ᐊᒧᓯᓂᕐᒧᑦ. 

o ᐊᑐᓂ ᖃᓄᐃᑦᑐᒡᒍᑕᐅᓂᖏᑦ 1 ᑐᔅᓯᕋᐅᑎᓕᐅᖅᑐᑦ ᐅᕝᕙᓘᓐᓃᑦ ᑭᒡᒐᖅᑐᐃᔨ 
ᐅᐸᔅᓯᒪᔪᖅ, ᐊᒻᒪ ᐱᓚᐅᕐᓇᓂ ᓄᓇᒥᑦ ᐅᕙᓂ ᐱᓕᕆᐊᖑᓕᕐᓂᖓ 1 ᐊᒧᔭᐅᓂᒃᑯᑦ 
ᓂᕈᐊᕐᓂᖅ, ᐱᑎᑕᐅᓂᐊᖅᑐᑦ 3 ᓂᕈᐊᕈᑎᓂᑦ ᐊᑐᓂ. 

o ᐊᑐᓂ ᖃᓄᐃᑦᑐᒡᒍᑕᐅᓂᖏᑦ 2 ᑐᔅᓯᕋᐅᑎᓕᐅᖅᑐᖅ ᐅᕝᕙᓘᓐᓃᑦ ᑭᒡᒐᖅᑐᐃᔪᖅ 
ᐅᐸᔅᓯᒪᔪᖅ ᐱᑎᑕᐅᓂᐊᖅᑐᑦ 1 ᓂᕈᐊᕈᑎᒥᑦ ᐊᑐᓂ. 

ᓇᓗᓇᐃᖅᑕᐅᓯᒪᔭᕆᐊᓕᒃ ᖃᓄᐃᑦᑐᑐᐃᓐᓇᐃᑦ ᐊᓯᔾᔨᖅᑐᑦ ᐱᖃᓯᐅᑎᓯᒪᔪᖅ E 
ᐱᖁᔨᕗᖔᕈᑎᖃᕆᐊᓕᒃ ᑲᑎᒪᔨᓄᑦ. 

